
Тақриз
ба автореферати диссертатсияи Шарифов Саидмурод 
Раҷабалиевич дар мавзӯи “Такмили баҳисобгирӣ ва аудити 
дохилӣ дар муассисаҳои таълимии ғайридавлатӣ (дар мисоли 
муассисаҳои таълимӣ ва томактабии ғайридавлатии Ҷумҳурии 
Тоҷикистон)”, ки барои дарёфти дараҷаи илмии номзади 
илмҳои иқтисодӣ аз рӯи ихтисоси 08.00.08 -  Баҳисобгирии 
муҳосибӣ ва аудит

Низоми таҳсилоти муассисаӣ дар Ҷумҳурии Тоҷикистон дар давраи 
қонунии худ тағйиротҳои муҳимеро паси сар мекунад, ки ба тайёр 
намудани заминаи мувофиқ, баланд бардоштани сифат, дастрасӣ, 
баробарӣ ва самаранокии фаъолият дар шароити ҳозира равона 
шудааст. Амалӣ гардонидани ислоҳот дар соҳаи маориф дар шароити 
иқтисоди бозор дар Ҷумҳурии Тоҷикистон бевосита ба маблағгузорӣ ва 
идоракунии соҳа вобаста аст.

Роҳбарони муассисаро лозим меояд, ки муайян намоянд чи тарз 
корро ташкил намоянд, чӣ гуна хароҷотро амалӣ гардонанд, кадом 
роҳҳои муносибат бо кормандонро истифода баранд то фаъолияти 
муассиса самаранок гардад ва гайра. Ҳамин тавр, дар чорчӯбаи ислоҳоти 
амалишавандаи низоми маориф ва илми Ҷумҳурии Тоҷикистон 
мустақилияти молиявии бештар ба муассисаҳои таълимӣ дода шуддаст. 
Вале таҷрибаи ҷорӣ намудани шаклҳои нави идоракунӣ ва маблағгузорӣ 
нишон дод, ки муассисаҳои таълимии шакли моликияташон ҳангоми 
ташкил ва пешбурди баҳисобгирии буҳгалтерӣ ва адути доҳилӣ ба 
мушкилоти зиёде рӯ ба рӯ мешаванд, аз он ҷумла дониши нокифояи 
роҳбарон дар соҳаи иқтисодиёт ва идоракунӣ, имкониятҳои маҳдуд оид 
ба ҷалб намудани мутахассисони ботаҷриба ва ғ. Бо ҷорй намудани 
низоми дохилихоҷагии баҳисобгирӣ ва аудити дохилӣ дар муассисаҳои 
таълимии ғайридавлатӣ имконият фароҳам меояд, ки иттилооти 
боътимод оид ба рафти ҷараёни ҷории фаъолият гирифта шуда, хавф ва 
натиҷаҳои фаъолияти таълимии барномаҳои мушаххас баҳо дода 
шаванд, инчунин хароҷот ба нақша гирифта шавад.

Бинобар ин, мавзуъи интихобнамудаи диссертатсионии Шарифов 
С.Р. ба ақидаи мо рузмарра мебошад.



Чи хеле ки аз автореферат хулоса кардан мумкин аст, таҳқиқоти 
диссертатсионӣ аз тарафи муаллиф дар сатҳи баланди назариявӣ иҷро 
карда шудааст. Саҳми назаррас дар рушди асосҳои назариявию методии 
баҳисобгирӣ муҳосибӣ, ба ақидаи мо асоснок намудаи хусусиятҳои 
соҳавии муассисаҳои таълимии ғайридавлатӣ ва таъсири он ба ташкили 
баҳисобгирии муҳосибӣ бо истифода намудани як қатор равишҳои 
методологӣ, ба монанди системавй, усули иқтисодӣ-оморӣ, усулҳои 
ҳаммонандсозӣ, баҳодиҳиҳои муқоисавӣ ва экспертӣ; коркарди сиёсати 
баҳисобгирӣ дар муассисаҳои таълимӣ ва томактабии ғайридавлатӣ 
мебошад.

Тавсияҳои методии коркардаи муаллиф вобаста ба такмили 
баҳисобгирӣ ва ҳисобот аҳамияти назариявй ва амалй доранд, аз ҷумла 
пешбурди баҳисобгирии ашёҳои моддй, такмили ҳуҷҷатгузории 
амалиётҳо оид ба ҳарид ва истифодаи маҳсулот, ташкили баҳисобгирии 
маводи таълимй, фондҳои асосй ва ашёи камарзиш дар низоми счетҳои 
муҳосибй дар муасисаҳои таълимии гайридавлатӣ вобаста ба талаботи 
СБҲМ. Дар баробари ин диққати асоси ба такмили баҳисобгирии 
ашёҳои моддй бо роҳи пешниҳоди нақшаи ҳисобҳои иловагй, инчунин 
барои ҳисобкунии арзиши аслии хизматрасонии таълимӣ барои як 
таълимгиранда таҳия карда шудааст.

Дар баробари ин, нуқтаи назари муаллиф оид ба ташкили аудити 
дохилй ва таъмини самаранокии он дар низоми идоракунии муассисаҳои 
таълимии ғайридавлатй қобили дастгирист.

Аз натиҷаи таҳқиқоти диссертатсионй дар авторефрат роҳҳои 
такмили баҳисобгирй ва аудити дохилй дар муассисаҳои таълимии 
ғайридавлатй пешниҳодшуда, аз асоснок будани таклифу пешниҳодҳо 
шаҳодат медиҳад.

Ҳаҷми муайяни корҳои илмии дар натиҷаи таҳқиқоти 
диссертатсионй интишор намудаи муаллифро қайд кардан ба маврид 
аст. Дар амалияи як қатори субъектҳои иқтисодй истифода шудани 
натиҷаҳои таҳқиқоти диссертатсионй аз сатҳи баланди иҷроиши он 
шаҳодат медиҳад.

Диссертатсияи Шарифов С.Р. мусбй баҳо дода, ба ақидаи мо як 
қатор камбудиҳо дар кор дида мешаванд:

1. аз тарафи муаллиф як қатор тавсияҳои илмию методй коркард ва 
дар амалияи баҳисобгирии муассисаҳои таълимии ғайридавлатй татбиқ 
карда шудааст, аммо самаранокии иқтисодии онҳо дар автореферат 
муайян карда нашуддаст.



2. дар автореферат бояд тартиби аз эътибор соқит кардани хароҷоти 
барилова оварда мешуд.

Новобаста аз қамбудиҳои овардашуда, автореферати 
пешниҳодшуда нишон медиҳад, ки диссертатсия кори илмӣ-тахассусии 
мантиқан баанҷомрасида мебошад ва ба талаботи бандҳои 31, 32, 33 
“Тартиб додани дараҷаҳои илмӣ” мутобиқ ва ҷавобгӯй буда, муаллифи 
он - Шарифов С.Р. - сазовори дарёфти дараҷаи илмии номзади илмҳои 
иқтисодӣ аз рӯйи ихтисоси 08.00.08 - Баҳисобгирии муҳосибӣ ва аудит 
мебошад.

